
HEZKUNTZA SAILA DEPARTAMENTO DE EDUCACIÓN  

 

Hezkuntzako sailburuarena agindua; honen bidez hezkuntza-itunak berritzea ebazten 
da, bai eta hezkuntza-itunen araubideari heltzeko aukera ere (kasu bakoitzeko 
unitateak zehaztuta), eta laguntzako langile gehigarriak ituntzea ebazten da. 
Ebatzitakoa 2022-2023 ikasturtetik 2027-2028 ikasturtera arte egongo da indarrean. 

Hezkuntzako sailburuaren 2022ko ekainaren 21eko aginduaren bidez deialdia 
egiten da hezkuntza-itunak berritzeko eta hezkuntza-itunen araubideari heltzeko (kasu 
bakoitzeko unitateak zehaztuta), bai eta laguntzako langile gehigarriak ituntzeko ere. 
Itunak 2022-2023 ikasturtetik 2027-2028 ikasturtera arte egongo dira indarrean. 

Agindu horren 11. artikuluan Hezkuntza Sailak ofizioz egindako proposamena 
onartzeko epealdiak eta modua ezartzen dira, eta ikastetxeek eskabideak aurkezteko 
epealdiak eta modua ere bai. 

Ofizioz egindako proposamena jakinarazi da, ikastetxeek aurkeztutako eskabideak 
aztertu dira, eta bidezko proposamenak egin dira irakaskuntza guztietan. Hori guztia egin 
ondoren honako hau 

EBAZTEN DUT: 

1. artikulua.– Onestea I. eranskinean zehazten diren hezkuntza-itunak berritzea 
(itundutako unitateak murriztuta edo mantenduta), irakaskuntzak edo unitateak gehitzea, 
eta hezkuntza-itunen araubideari heltzea. 

2. artikulua.– Hezkuntza-ituna ukatzea II. eranskinean zehazten diren ikastetxeei, 
arrazoia azalduta. 

3. artikulua.– Onestea laguntzako langile gehigarriak ituntzea III. eranskinean 
zehazten diren ikastetxe itunduetan. 

4. artikulua.– Ikastetxe itundu pribatuek hezkuntza-itunen aplikazioaren bitartez 
jakin ahal izango dute beren itunen berri, etapaka/ikasturteka xehatuta, eta, ituna ukatu 
bazaie, horretarako arrazoia, “Ebazpena” atalean sartuta. 

5. artikulua.– Agindu honen bitartez ituntzen diren unitateek 2022ko ekainaren 
21eko aginduaren 17. artikuluan ezartzen dena bete beharko dute. 

6. artikulua.– Irailaren 8ko 293/1987 Dekretuak, EAEko hezkuntza-itunen araudia 
onesten duenak, 32. artikuluan ezartzen duenarekin bat etorriz, ikastetxeek ezin jaso 
izango dute ikasleen diru-kopururik, irakaskuntza guztien finantzabideak erabat itunduta 
baitaude. 

7. artikulua.– Eranskineko kopuruak kalkulatzeko, itunpeko ikastetxeen gastuei 
aurre egiteko 11/2021 Legeak ezarritako ekonomia-modulu berriak hartu dira oinarritzat 
(11/2021 Legea, abenduaren 23koa, Euskal Autonomia Erkidegoko 2022ko ekitaldiko 
Aurrekontu Orokorrak onesten dituena). Kopuruak Gobernu Kontseiluak onetsi ditu 
2022ko uztailaren 19ko bilkuran. 

2023ko lehen lauhilekoak direla-eta, behar denean doikuntza egokiak egingo dira 
2023ko aurrekontuen legean ezartzen diren ekonomia-moduluak aplikatuz. 

Ebazpen honetako zenbatekoak gehienekoak dira, eta haietan irakaskuntzako 
langileen eta irakaskuntzakoak ez diren langileen gastuak biltzen dira. 

  



 

 

 

Aurreko paragrafoan ezartzen dena gorabehera, ordainketa eskuordetuaren 
sistema aplikatzen den mailetan, besteren konturako langileei antzinatasunaren 
kontzeptua ordainduko zaie ikastetxean duten egiazko antzinatasunaren arabera. 

AZKEN XEDAPENA 

Agindu honen aurka interesdunek aukerako berraztertze-errekurtsoa aurkez 
diezaiokete Hezkuntzako sailburuari agindua jakinarazi eta hurrengo egunetik hilabete 
igaro baino lehen edo, bestela, administrazioarekiko auzi-errekurtsoa Euskal Autonomia 
Erkidegoko Justizia Auzitegi Nagusian agindua jakinarazi eta hurrengo egunetik bi 
hilabete igaro baino lehen. 

 
 
Hezkuntzako sailburua, 
JOKIN BILDARRATZ SORRON. 

